
   Лашасем

   Геннадий Айхи | Сăвă

   Мăн эстакада айĕнчи

ват лашасен куçĕсене

сасартăк чарăнса тăрса

сăнаттăм эпĕ каçхине.



Опалубка хăмисемпе

хуллен тулатчĕç лавĕсем.

Пĕр вĕçĕмсĕр чăн-чанк туса —

янратчĕç тимĕр-тăмăрсем.



Вара чĕтретчĕç мăйĕсем,

чĕтретчĕç хăлхисем майпен:

тен, тĕлĕнетчĕç те пуль çав

кун пек сассем те пуррннчен.



Вĕсен вĕри куçĕсенче

тем чӳхенетчĕ кĕп-кĕрен —

тăванлăн туйăнса мана

туртатчĕç куçĕсем вĕсен.



Тен, пилĕк-улт лаша анчах

тĕл пултăм пулĕ çав ĕçре.

Анчах эп вĕсене мансан

тем çитмĕ ман кĕнекемре...

  